
ПОТРЕБА ОД РЕДИЗАЈНИРАЊЕ НА РАБОТАТА ЗА ИНИЦИЈАЛНА ПОДГОТОВКА НА НАСТАВНИЦИ

Кратка содржина: Имплементацијата на иновативни проекти во предучилишното, основното и високото образование во Македонија, како што се снабдувањето на училишна опрема , обука на наставници , со цел воведување методи за активна настава , важноста и загриженост во следењето на самостоен развој на секоj студент со посебен осврт на  неговите индивидуалните потреби, донесе промени во овие различни потсистеми, штд понатаму воведе до позитивен пристап во однос на активни наставни методи. Сепак, за разлика од образованието на универзитетско ниво што сеуште се карактеризира со доминантна и традиционалните ex-catedra наставни методи. Затоа, активните наставни методи , како и активниот пристап кон учењето , вклучувајќи самоиницијативност и критичко размислување многу ретко се среќава, ако не се и целосно отсутни.
Оваа труд се фокусира почетна обука за наставниците во основното образование во Македонија. Тоа покажува дека секој апликант чија цел е да стане учител , мора да ги задоволи националните стандарди за наставниците, што е " квалификуван наставник статус" . Ова опфаќа сет на цели за тоа што студентите - идни квалификувани наставници , треба да се знаат, се разбере и што треба да се направат со цел да се стекнат со статус квалификуван наставник. Овие цели и поделена на три дела, меѓусебно поврзани, кои се состојат од главните критериуми за да стане наставник. Овие три дела се: професионални вредности и наставна пракса, знаење и разбирање, и настава.

NEEDS WORK REDESIGN INITIAL PREPARATION OF TEACHERS
Abstract: The implementation of innovative projects in the pre-school, primary and higher education in Macedonia, such as supplies of school equipment, teacher training with the aim introduction active teaching methods, the importance and concern in following the independent development of every student with special reference to his/her individual needs, brought about changes in these various sub-systems, and they further introduced a positive approach with regards to active teaching methods. However, by contrast, the education at a university level is still characterized by the dominant and traditional ex-catedra teaching methods. Therefore, active teaching methods as well as active approachess to learning including self-initiative and critical thinking are very are very rarely encountered, if not totally absent. 

This paper focuses initial training for teachers in primary education in Macedonia. It shows that every applicant whose aim is to become a teacher, has to satisfy the national standards for teachers, that is “Qualified  Teacher Status”. This encompassed a set of objectives about what the students – future qualified teacher, need to know, to understand and need to do in order to gain the qualified teacher status. These  objectives and divided into three mutually related parts which comprise the main criteria to become a teacher. These three parts are: professional values and teaching practice, knowledge and  understanding, and teaching.

1. ВОВЕД
Во овој труд ќе биде даден осврт на иницијалната обука на наставници за задолжително образование, и делот од нашиот образовен систем што подготвува наставен кадар за задолжително образование.
Во услови кога во нашата земја се потврдија потребите за реформирање, односно менување на нашиот образовен систем, преку неколкуте иницијативи во изминатите години за донесување една современа стратегија за образованието во Република Македонија, минатата и оваа година се реализира еден од посериозните вакви обиди преку изготвување на Националната програма за развој на образованието во Република Македонија 2005-2015. Во неа, меѓу другото стои: „ Националната програма за развој на образованието помага да се развие ефективен образoвен систем кој располага со механизми за подготовка на младите и воздрасните за сите предизвици и промени со кои ќе се судрат во утрешнината што доаѓа“. .... „Високите страндарди во образованието ќе придонесат за развој на слободата на умот, занаењето, иновациите и креативноста како темели на општеството, неговиот развој и добросостојбата на секој негов член“.

Но она што е особено впечатливо е дека проектите најчесто се поттикнати од меѓународни институции и организации (УНИЦЕФ, Институт Отворено Општество-Македонија, PHARE, итн.), но во тимовите за реализација на истите, скогаш се вклучуваат домашни експерти и практичари. Во високото образование сеуште е доминантнo традиционалното ex-catedra предавање, додека активните методи на предавање и пристап во учењето, поттикнувањето на самоиницијативност и критичко мислење кај студентите е ретко или воопшто не е застапено. „наставните методи треба постојано да се модернизираат и редовно да се евалуираат како би можеле да ги задоволат потребите за учење на студентите. Наставната пракса треба да пронајде баланс меѓу предавањата и интерактивната настава како што е активното ангажирање на студентитево учењето. Развојот на програми за академско усовршување на наставниот кадар треба да му помогне во реализацијата на нивната наставна пракса“
. 
Република Македонија стана членка на Болоњскиот процес од 2003 година со што се очекуваше дека измените во системот на високото образование ќе се одвива со забрзано темпо. Иако Универзитетите, поточно факултетите, пристапија кон дизајнирање на своите програми согласко Европскиот кредит  трансфер систем (ЕКТС), генералната проценка е дека сите овие измени се недоволно координирани и доста спори. Ревидираните студиски програми сеуште ги карактеризира: голем број наставни дисциплини, доминација на поедини наставни дисциплини, чести преклопувања на содржините, фаворизирање на енциклопедизмот, и фактофрафијата. Мал дел од факултетите, при градењето на своите студиски програми, тргнуваат од однапред дефинирани стандарди на излезни компетенции за даден профил или образовни излези. Најчест пристап при градењето на студиските програми е расположливиот кадар. Ова се најчестите забелешки и недостатоци што може генерално да се забележат и кога станува збор за факултетите што подготвуваат наставнички кадар за основните и средните училишта, доколку се погледнат нивните настани планови и програми. Но, причината за таквата состојба е всушност е недостатокот од компаративен пристап во редизајнирањето на студиските програми во дригите земји.
2. СОСТОЈБА СО ИНИЦИЈАЛНАТА ОБУКА НА НАСТАВНИЦИ ВО МАКЕДОНИЈА
Трендовите на развој на иницијалната обука на наставници во земјите од Европската Унија покажуваат дека со различен интензитет, но сепак во сите членки, основната цел е „да се задржи наставничката професија атрактивна и ви 21 век. Иако во повеќето земји преовладува децентрализираниот модел на имплементација на наставата во училиштата, сепак во реформските зафати тенденцијата е да се зголеми централната контрола врз иницијалната обука на наставниците преку, на пример дефинирање на содржините на курсевите за обука или професионалните стандарди потребни за квалификуваниот профил наставник. Промените во иницијалната обука на наставници имаат свое влијание во неколку подрачја, вклучувајќи ги уписните политики, структурата, должината и степенот на образование, содржините на обуката, институционалната автономност, професионалната обука и стандардите за квалитет. Во сите земји, содржината на иницијалната обука била во фокус на големи промени, главно после деведесеттите години од минатиот век.
Во Република Македонија од 2004 започнаа да се реализираат програми според (ЕКТС). Најголем дел од наставните предмети беа трансформирани во едносеместрални и се направи обид да се доделуваат определен број кредити нив. Но, тука се поставува прашањето како всушност се изврши таа трансформација? Дали освен предметните професор што ги предаваат предметите се вклучија и студентите? Основен критериум според кој во ЕКТС програмите се доделуваат кредити треба да претставува оптовареноста (workload-от) на студентите и тоа сфатен многу широко, односно, неговото време што го одвојува за предавања, учење, дома, во библиотека, учество на семинари, разговори со своите врсници на темите, истражување во група или самостојно, пишување и слично. При дизајнирањето на студиските програми во други земји свој удел секогаш имаат и студентите при одредувањето на степенот на нивната оптовареност. Кај нас не беше направено истражување (или барем не е објавено во пошироката јавност, вклучувајќи ја и студентската публика) во кое ќе се елаборираат методите и чекорите за утврдување на бројот на кредити и начинот на кој тие се стекнуваат со пропишаниот норматив од 30 кредити за семестар, односно 60 кредити за академска година. При уписот на студентите не им се елаборирани ни очекуваните резултати (learning outcomes) што треба да се достигнат со студирањето.
Но тоа се чекори кои полека се изодуваат и одејќи се учат и може да се направат одредени пропусти. Останува едно важно прашање што мора да се одговори доколку се сака квалитетно да се реализира влезот во Европското семејство на Универзитети, а тоа е да одреди  точно и прецизно кои се компетенциите што треба да ги задоволи профилот што се подготвува на овие факултети. Декларираниот назив професор предучилишно воспитување или професор за одделенска настава малку значи без детално специфицирање на знаењата, вештините и способностите со кои тој се здобива за време на студирањето.
Уписната политика за овој профил на кадри би можело исто така да се преиспита бидејќи интервјуирањето на потенцијалните кандидати на овие факултети кёко инструмент е особено важно да се воведе затоа што станува збор за една хумана професија којашто покрај интелектуалните капацитети и способности, особено се важни и емотивните и социјално-комуникациските вештини.  Можна проценка на капацитетите на студентите и од овој аспект би требало да резултира со зголемен интерес и квалитет на студирањето. 
Без детално навлегување на содржините што се опфаќаат во студиската програма за овие кадри, може да се забележи дека оптеретеноста во однос на квантитетот за студентот е огромна особено во поглед на времето што тој го има за квалитетно изучување на тие содржини. Наместо акцентирање на актуелни содржини и следење на современи истражувања во однос на детскиот развој, капацитети за учење, интересите и можностите за учење и самоучење, кај нас за жал сеуште се фаворизира енциклопедиското помнење на факти и податоци што се достапни и до кои лесно се доаѓа доколку се има интерес за определено прашање или тема. Сеуште е доминантно и оценување на студентот врз основа на положените колоквиуми и испити, а притоа не се земаат во предвид и истражувањата, семинарските работи и неговата практична работа како предуслови за финално освоени кредити, но и за дефинирање на оценката.
Проодноста на студентите на овие факултети е исто така можен показател за потребите за промени. Само при обичната проверка на статистичките податоци за бројот на запишани студенти и бројот на оние што дипломираат, се забележува неефикасноста и тоа претставува еден од можните показатели за неефективно студирање.

Преголемиот број студенти што треба да реализираат педагошка пракса само во одреден број училишта претставува исто така еден од поважните приоритети што треба да се решат за да се обезбеди подобар квалитет на студиите. Во студиските програми на трите педагошки факултети се пропишани 150 часа за реализација на праксата во текот ма четиригодишните студии, за што соодветно се добиваат 6 кредити според ЕКТС. Квантитативно гледано, тоа е добар сооднос и може да се споредува со програми од некои Европски земји. Но, прашањето се однесува на реално реализираната пракса за секој поединечен студент. Во студиските програми на факултетите во другите земји се наведени часовите што студентот ги поминува во планирање и реализација на наставата во училиштата, а кај нас за жал овие бројки се однесуваат на групата студенти од одредена генерација што ја поминува во назначените училишта. Тогаш реално еден студент всушност добива можност да реализира 15 до 20 часа во настава во најдобар случај, бидејќи само така е можно да не се поремети  реализацијата на наставата во училиштата што одлучиле да примаат студенти-практиканти. Тука, исто така е невозможно да се бара од одделенскиот наставник што треба да биде ко-ментор на студентот заедно со факултетскиот професор, активно да се ангажира и соодветно да ја реализира улогата на ментор.
3. ЗАКЛУЧОК
Врз основа на претходно кажаното, можеме да заклучиме дека е потребно да се воведе механизам за проверка на квалитетот на наставата. Исто така треба да обрне посебно внимание и на содржината на студиските програми. Доколку се воведат процедури за следење на квалитетот на реализација на наставата, при што ќе им се овозможи и на студентите активно да учествуваат во процесот, ќе се придонесе кон реализирање на уште еден значаен критериум произлезен од Болоњскиот процес. 
Заради државниот норматив од задолжителен осумчасовен ангажман на наставниот и дванаесетчасовен за соработничкиот кадар, голем број наставници и соработници се обидуваат да го пополнат тој број на часови, со што дополнително се врши притисок на студиските програми во поглед на нивното траење и бројот на наставни предмети. Меѓутоа и покрај големиот број  студенти, а малиот број наставнички кадар на овие факултети, особено е важно при развивањето на студиските програми да се води сметка студиските и предметните програми да се градат во функција на завршниот профил, профилот да биде дефиниран со матрица на индивидуални, социјални и стручни (работно потребни) компетенции, профилот на студиите да е јасно дефиниран со целосно почитување на меѓународните стандарди за соодветниот профил, односно, стандардите на компетенциите што ги поставуваат работодавачите, студиската програма во поглед на својата структура мора да комуницира со најмалку една иста или слична студиска програма во Европа, освен во случаите кога студиската програма е од национален интерес или национална специфика.

